
GOVERNMENT OF GREENLAND

Aqga Samuelsen
Inatsisartuni ilaasortaq
Inuit Ataqatigiit

Maani/

§ 37 naapertorlugu apeqquteqaammut nr. 2019_219-imut umimmagarfinni tamani
umimmannik pisasseriaatsit aamma Naternami umimmaat pillugit akissuteqaat

Inatsisartut suleriaasissaanni § 37-mi imm. 1 naapertorlugu umimmagarfinni tamani
umimmannik pisasseeriaatsit aamma Naternami umimmaat pillugit Naalakkersuisunut
apeqqutegarputit. Apeqqutit uannit akineqartussanngorlugit innersuunneqarput.

Apeqquteqgaat 1. Umimmaqarfinni tamani pisasseeriaatsit qanoq ittut atorlugit
umimmannik pisassiisoqartarpa?

a. Umimmaqarfinni  tamani umimmannik  pisasseeriaaseq  Naalakkersuisut
allanngortinnissaanut pilersaaruteqarpat?

b. Kommune Qeqertalimmi illoqarfinni nunaqarfinnilu najugaqartunut taamaallaat

Naternami umimmaat piniarneqarsinnaalernissaannut Naalakkersuisut
pilersaaruteqarpat?
1-imut:

Umimmagarfinni uumassusililerinermik  siunnersuineq kisitsinermik  aallavegartoq
tunngavigalugu pisassiisogartarpoq, kisianni ilaatigut aamma minnerpaaffilinermik
kisitsinermik  aallaavegartumik. Pisassiissutit tusarniaasoqareernerata  kingorna
aalajangersarneqartarput.

a.-mut: Naalakkersuisut pisasseeriaatsip allanngortinnissaa pilersaarutigiinngilaat.

b.-mut: Naternami umimmanniarnissamut aqutsiveqarfiit pisassinneqartartut tassaapput
Aasiaat, Qasigiannguit, Kangaatsiag, llulissat aamma Qegertarsuaq. Nunagarfiit
aqutsiveqarfinnut ilaapput. Qaasuitsup Kommunia immikkoortinneqanngikkallarmat
taamatut pisassiisoqartarpoq, tamannalu ingerlateqqgiinnarneqassasoq Naalakkersuisut
siunertaaraat soorluttaaq Kommune Qegertalimmi najugagartut Nuussuarmi aamma
tuttutassinneqartartut.

Apeqquteqaat 2. Naternami umimmaat suna pissutigalugu ikinnerungaatsialernerat
Naalakkersuisut paasissutissiissutigisinnaavaat?
a. Naternami nunap immikkoortuani sumi umimmaat ikinnerungaatsialersimappat?

2-mut:

Naternami umimmaat ikinnerungaatsialernerat atuisut tungaaniit nalunaarutigineqartoq
annerusumik ogaaseqarfigisinnaanngilara. Pinngortitaleriffimmiit nalunaarutiginegarpoq
1993-mi Pinngortitaleriffik pilersinneqanngikkallarmat Naternamut 31-nik umimmalii-
sogartoq 2004-milu umimmannik kisitsisogarnerani umimmaat 112-it kisinneqgarlutik.

a.-mut Naternami umimmaat ikinnerungaatsialernerat Niagornaarsummi atuisut
tungaaniit nalunaarutigineqarpoq.

Apeqquteqaat 3. Naternami umimmaat qaqugu piniarneqaqqissinnaalissanersut
naatsorsuutigineqassava?

a. Naternami  umimmaat  piniaqqusaajunnaarnerat  tammajuitsussarsiniarluni
umimmanniartitsisartunut aamma atuuppa?

b. Naternami umimmaat piniaqqusaajunnaarnerisa nalaani nakkutillisogarnissaa
Naalakkersuisut ganoq qulakkeerniarpaat?

3-mut:

Naternami umimmaat ukioq manna 1. august-imiit 15. oktobari ilanngullugu piniarne-
gaqgissinnaassapput.

a.-mut: Naternami umimmaat piniagqusaajunnaarnerat pillugu aalajangernegaraluartoq
nutaamik aalajangiisoqarnikkut allanngortinneqgarnikuuvoq tamannalu
tammajuitsussarsiniarluni umimmanniartitsisartunut aamma atuuppoq.

b.-mut: Naternami nakkutillisogarnissaa sulissutigineqarpoq soorluttaaq nunatta
sinnerani umimmanniarnermi pingaarnersiuinikkut nakkutillisogartartoq.
Nakkutillinissami nukissat killegarmata piffiit ilaat allaniit pingaarnerutinnegarsinnaapput.

Apeqquteqaat 4. Naternami umimmannik kisitsisoqarnissaa nunap immikkoortuani sumi,
kikkut aammalu qanoq ingerlanneqartussaanersoq Naalakkersuisut nassuiarsinnaavaat?

4-mut:

Uumasogatigiinnik kisitsisarnerit pillugit pingaarnersiuineq ataavartoq aningaasanut
inatsimmi  Pinngortitaleriffiup aningaasaliiffigineqarnerata iluani Pinngortitaleriffiup
siulersuisunit aalajangersarneqgartarpoq, taakkulu uumasoqatigiit assigiinngitsut pillugit
sulianut agguaassisartuullutik. Pingaarnersiuineq Pinngortitaleriffiup 2018-2022-mi
iliuusegarnissamut pilersaarutaani siulersuisunit akuerisaasumi allaatiginegarpoq.
Uumasoqatigiit  assigiinngitsut  pillugit suliat iliuuseqarnissamut  pilersaarummi
allaatigineqarput. Naternami umimmannik kisitsisogarnissaa Pinngortitaleriffiup 2018-
2022-mi iliuuseqgarnissamut pilersaarutaani pingaarnersiorneqarsimanngilag.
Umimmagatigiinnik minnerusunik kisitsisarnerit allatut iliornikkut minnerpaaffiliinermik
kisitsinertut  piniarnermut  nakkutillisunit  piniartunillu  nunakkut ingerlaarnikkut
ingerlannegarsinnaapput. Minnerpaaffiliinermik kisitsisarnerit sumiiffimmi
pilersaarusiornikkut aningaasaliisoqarnikkullu ingerlanneqarsinnaapput.

Jens Immanuelsen
Aalisarnermut, Piniarnermut Nunalerinermullu Naalakkersuisoq

Inatsisartuni

24.06.2019

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq
matumuuna sagqummiuppara.

Naalakkersuisunut apeqqut:
1) Umimmagarfinni tamani pisasseeriaatsit ganoq ittut atorlugit umimmannik

pisassiisoqartarpa?

a. Umimmagqarfinni tamani umimmannik pisasseeriaaseq Naalakkersuisut
allanngortinnissaanut pilersaaruteqarpat?

b. Kommune Qegertalimmi illogarfinni nunagafinnilu najugagartunut taamaallaat
Naternami umimmaat piniarneqarsinnaalernissaannut Naalakkersuisut
pilersaaruteqarpat?

2) Naternami umimmaat suna pissutigalugu ikinnerungaatsialernerat Naalakkersuisut
paasissutissiissutigisinnaavaat?

a. Naternami nunap immikkoortuani sumi umimmaat ikinnerungaatsialersimappat?

3) Naternami umimmaat qaqugu piniarneqaqgissinnaalissanersut naatsorsuutigineqassava?

a. Naternami umimmaat piniagqusaajunnaarnerat tammajuitsussarsiniarluni
umimmanniartitsisartunut aamma atuuppa?

b. Naternami umimmaat piniagqusaajunnaarnerisa nalaani nakkutilliisogarnissaa
Naalakkersuisut gqanoq qulakkeerniarpaat?

4) Naternami umimmannik kisitsisoqarnissaa nunap immikkoortuani sumi, kikkut aammalu
qanoq ingerlanneqgartussaanersoq Naalakkersuisut nassuiarsinnaavaat?

(Inatsisartunut llaasortaq Aqga Samuelsen, Inuit Ataqgatigiit)

Tunngavilersuut:

Naalakkersuisut nittartagaanni umimmagarfimmi Naternami inuussutissarsiutigalugu-aamma
sunngiffimmi umimmanniarneq kisitsisogareernissaata tungaanut, umimmaat
ikinnerungaatsialernerat tunngavilersuutigalugu, ukiuni marlunni ukioq kaajallallugu
matunegassasoq nalunaarutiginegarpogq.

Naalakkersuisut erseqqissumik paasissutissiineq ajornerat peqqutigalugu Naternami umimmaat
piniagqusaajunnaarnerat susassaqartuniit paasiuminaatsinneqarpog.

Naternami umimmanniarnermut susassaqartut eqqgarsaatigalugit Naternami umimmaat
piniaqqusaajunnaarnerat pillugu Naalakkersuisut erseqqinnerusumik paasissutissiinissaat
pingaarutilerujussuuvoq. Tamatumalu ilutigisaanik Naternami umimmaat
piniagqusaajunnaarnerisa nalaani nakkutilliineq qanoq ittoq Naalakkersuisunit



qulakkeerniarnegarnersoq ilanngullugu paasissutissiissutigineqartariaqarluni, umimmannik
piniagqusiunnaarneq pinngitsoorani nakkutilliinermik sukateriffiusumik kinguneqgartariagarmat.

Kommune Qeqertalimmi illogarfinni nunaqarfinnilu najugagartunuinnaq Naternami umimmaat
piniarneqarsinnaalissanersut Naternami umimmanniarnermut susassaqgartunut ilanngullugu
paasissutissiissutigineqartariagarpog.

Ullut sulliviit qulit iluanni apeqqutinnut akissutit tigunissaannut gilanaarpunga.



